
Íslenskur landbúnaður og ESB; hagsmunir bænda og neytenda

1) 
Evrópusambandið er fyrst og fremst einn af útvörðum heimskapítalismans.

2) 
Með Lissabonsáttmálanum verður ESB enn miðstýrðara, risaveldi með forseta.
3) 
Frjáls verslun með viðskipti vöru og þjónustu er boðorð ESB númer eitt. Önnur sjónarmið, svo sem sjálfbær nýting auðlinda, eru í reynd aukaatriði. ESB er ekki félagsmálastofnun eins og sumir hér á landi halda.

4) 
Landbúnaðarstefna ESB sem byggist að mestu á kreddum markaðshyggjunnar er rekin af fullum krafti – fækkun bænda, fjölgun verksmiðjubúa, efna- og lyfjavæðing landbúnaðar o.fl. Tvískinnungur, því að á sama tíma er verið að reyna að efla lífrænan landbúnað sem umhverfis- og byggðastuðning.

5) 
Dæmi um hve landbúnaðarstefna ESB er úr takti við, t.d. aðgerðir til að draga úr útblæstri gróðurhúsalofttegunda, er bann á stuðningi við kynningu og sölu matvæla af heimaslóðum. Eftir ESB aðild mætti ekki hvetja neytendur til að kaupa íslenskar landbúnaðarvörur.

6) 
Landbúnaðarstefna ESB er ekki heldur dýrum bjóðandi – vaxandi barátta um allan heim gegn meðferð búfjár á verksmiðjubúum. Ýmislegt sem ekki þekkist hér á landi svo sem nautaat og ítroðsla fóðurs í gæsir (fois-de-gras) fæst ekki bannað, og farið er leyfa hálsskurð búfjár að hætti Múslima og Gyðinga í sumum ESB löndum. Þá eru vaxandi langflutningar búfjár um ESB, þvert og endilangt, víða fordæmdir af dýraverndarsinnum.

7) 
Stuðningskerfi ESB hentar ekki íslenskum landbúnaði, nema hugsanlega þeim lífræna, en þá þurfa íslensk stjórnvöld að taka málefni lífræns landbúnaðar fastari tökum. Finnski samningurinn, sem talinn er hagkvæmastur landbúnaði innan ESB, myndi ekki bjarga íslenskum landbúnaði. Hér þarf að gera miklar sérkröfur svo sem um verndun verðmætra búfjárkynja.

8) 
Óhætt er að fullyrða að fæðuöryggi í þjóðarinnar myndi skerðast verulega. Nú erum við sjálfum okkur nóg um kjöt, mjólk og egg en framleiðum um 40% grænmetisins og 70% kartaflanna.

9) 
Íslenskur landbúnaður skapar um 10.000 störf. Hugsanlegur ábati vegna meiri útflutnings myndi engan veginn koma í stað minnkandi sölu íslenskra afurða á heimamarkaði. Fróðlegt að huga að stöðu landbúnaðar í jaðarríkjum stórra ríkjasambanda, t.d. Alaska í USA og Nýfundnalandi í Kanada.  Lítil heimaframleiðsla, lélegt fæðuöryggi og mikið atvinnuleysi, sérstaklega á Nýfundnalandi.
10) Ekki gefið að matvælaverð lækki hér við ESB aðild, og þá sennilega aðeins tímabundið. Yrði tekið tilliti til gæða afurða og umhverfisþátta, svo sem orkunotkunar og útblásturs gróðurhúsalofttegunda vegna aukinna millilandaflutninga, gæti slík þróun ekki orðið neytendum og þar með ekki heldur skattgreiðendum í hag. Hvað landbúnað varðar mæla sterk rök með því að bæði hagur bænda og neytenda skaðist við ESB aðild, a.m.k. þegar til lengri tíma er litið, því að þær breytingar hafa orðið í heiminum, nú í byrjun 21. aldar, að 20. aldar hugtakið “ódýr matur” er hættuleg blekking sem stríðir gegn sjálfbærri þróun. 

